
Llwybr Ystâd Dolaucothi
Dilynwch y gylchdaith hon i bwynt uchaf Ystâd Dolaucothi yn Sir Gâr. Mwynhewch y golygfeydd o Afon Cothi, Mwyngloddiau Aur
Dolaucothi a phentref Pumsaint, cyn dychwelyd ar hyd hen reilffordd. Fe allech weld gwiwer goch neu fele’r coed yn y coetir.

Gwybodaeth

Cyfeiriad: Mwyngloddiau Aur Dolaucothi, Pumsaint,
Llanwrda, Sir Gâr, SA19 8US

Map AO: Explorer 186 / Landranger 146

Gweithgaredd: Cerdded

Heriol: Cymysgedd o lwybrau, traciau a lonydd gyda
dringfa serth. Am ragor o fanylion, darllenwch yr adran
Tirwedd. 

Addas i gŵn: Mae croeso i gŵn ar dennyn. Mae
powlenni dŵr yn iard y gloddfa. Mae biniau baw ci yn y
prif faes parcio a maes parcio’r Coetir.

Llwybr llawn: Milltiroedd: 4.4 (km: 7.04)

Mynediad: Heriol

Hyd: 3 awr - 4 awr

Tirwedd

Dringfa serth, llwybrau glaswellt a choetir ar lethr,
traciau caregog a lonydd cefn gwlad. 

Cyfanswm y camau: 12

Man cychwyn: Maes parcio Coetir Dolaucothi yr Ymddiriedolaeth Genedlaethol, cyfeirnod
grid: SN662403

Dechreuwch ym maes parcio’r coetir (gyferbyn â maes parcio’r Mwyngloddiau Aur). Ym
mhen pellaf y maes parcio, dilynwch y llwybr troed.

1.

Dilynwch y llwybr. I’r dde fe welwch Barc Carafannau heddychlon Ystâd Dolaucothi.2.

Croeswch y bont a throwch i’r dde.3.

Trowch i’r chwith oddi ar y trac a dilynwch y llwybr troed drwy’r coetir ac ar draws y
cae.

4.

Gadewch y cae drwy’r gât ac ewch yn syth ymlaen drwy’r goedwig, gan ymuno â’r trac
fferm.

5.

Ar ddiwedd y trac fferm, croeswch heol y goedwigaeth ac ewch drwy’r gât i mewn i’r
cae, yna dilynwch y llwybr ar draws y cae gan fynd lan rhiw.

6.

Dilynwch y trac i’r dde a dilynwch y llwybr drwy’r goedwig a’r tir amaeth i’r pwynt
triongli, sy’n cynnig golygfeydd gogoneddus dros Ddyffryn Cothi. Dyma bwynt uchaf
yr ystâd ar 925tr (282m), ac mae angen gwneud ychydig o ddringo i gyrraedd y brig.

7.

O’r pwynt triongli, ewch tua’r gogledd-ddwyrain.8.

Trowch i’r dde i lawr darn serth iawn o’r llwybr, yna trowch i’r dde eto cyn dod at yr
afon.

9.

Dilynwch y llwybr ar hyd llawr y dyffryn gydag Afon Cothi yn ymdroelli i’r chwith
ohonoch. Gall y rhan hon o’r llwybr fod yn fwdlyd yn y gaeaf.

10.

Lle mae’r afon yn dechrau llifo i ffwrdd ohonoch, dilynwch ymyl y cae i ymuno â heol y
goedwigaeth. Trowch i’r chwith i heol y goedwigaeth a’i dilyn yn syth i bentref
Pumsaint.

11.



Man gorffen: Maes parcio Coetir Dolaucothi yr Ymddiriedolaeth Genedlaethol, cyfeirnod
grid: SN662403

Lle mae’r trac yn cwrdd â’r heol, gallwch droi i’r dde i grwydro pentref Pumsaint, neu
droi i’r chwith ac ymuno’n ofalus â’r palmant ar ymyl y ffordd, lle mae’n croesi’r afon.
Wrth yr arwydd ffordd ar gyfer Mwyngloddiau Aur Dolaucothi, mae’r llwybr yn gwahanu
– ewch i’r chwith a cherddwch yn ôl i’r maes parcio.

12.


